
Varadaraja Stavah

வரத³ராஜஸ்தவ:

பஞ்சஸ்தவ்யாம் 4 வரத³ராஜஸ்தவ:

ஶ்ரீவத்ஸசிஹ்நமிஶ்ரேப்⁴யோ நம உக்திமதீ⁴மஹே ।
யது³க்தயஸ்த்ரயீகண்டே² யாந்தி மங்க³ள ஸூத்ரதாம் ॥
ஸ்வஸ்தி ஹஸ்திகி³ரிமஸ்தஶேக²ரஸ்ஸந்தநோது மயி ஸந்ததம் ஹரி: ।
நிஸ்ஸமாப்⁴யதி⁴கமப்⁴யத⁴த்த யம் தே³வமௌபநிஷதீ³ஸரஸ்வதீ ॥ 1॥
ஶ்ரீநிதி⁴ம் நிதி⁴மபாரமர்தி²நாமர்தி²தார்த²பரிதா³நதீ³க்ஷிதம் ।
ஸர்வபூ⁴தஸுஹ்ரு’த³ம் த³யாநிதி⁴ம் தே³வராஜமதி⁴ராஜமாஶ்ரயே ॥ 2॥
நித்யமிந்த்³ரியபதா²திக³ம் மஹோ யோகி³நாமபி ஸுதூ³ரக³ம் தி⁴ய: ।
அப்யநுஶ்ரவஶிரஸ்ஸு து³ர்க்³ரஹம் ப்ராது³ரஸ்தி கரிஶைலமஸ்தகே ॥ 3॥
வல்லிகா ஶ்ருதிமதமல்லிகாமயீ யேந பல்லவிதவிஶ்வஶாக²யா ।
ஸ்வஶ்ரியா கரிகி³ரேரநுக்ரியாம் வஷ்டி ம்ரு’ஷ்டவரத³ம் தமாஶ்ரயே ॥ 4॥
யம் பரோக்ஷமுபதே³ஶதஸ்த்ரயீ நேதி நேதி பரபர்யுதா³ஸத: ।
வக்தி யஸ்தமபரோக்ஷமீக்ஷயத்யேஷ தம் கரிகி³ரிம் ஸமாஶ்ரயே ॥ 5॥
ஏஷ ஈஶ இதி நிர்ணயம் த்ரயீ பா⁴க³தே⁴யரஹிதேஷு நோ தி³ஶேத் ।
ஹஸ்திதா⁴மநி ந நிர்ணயேத கோ தே³வராஜமயமீஶ்வரஸ்த்விதி ॥ 6॥
ஹை!குத்³ரு’ஷ்ட்யபி⁴நிவிஷ்டசேதஸாம் நிர்விஶேஷஸவிஶேஷதாஶ்ரயம் ।
ஸம்ஶயம் கரிகி³ரிர்நுத³த்யஸௌ துங்க³மங்க³ளகு³ணாஸ்பதே³ஹரௌ ॥ 7॥
ந்யாயதர்கமுநிமுக்²யபா⁴ஷிதைஶ்ஶோதி⁴தைஸ்ஸஹ கத²ஞ்சந த்ரயீ ।
ஜோஷயேத்³த⁴ரிமநம்ஹஸோ ஜநாந் ஹஸ்திதா⁴ம ஸகலம் ஜநம் ஸ்வயம் ॥ 8॥
அத்³பு⁴தம் மஹத³ஸீமபூ⁴மகம் கிஞ்சித³ஸ்தி கில வஸ்து நிஸ்துலம் ।
இத்யகோ⁴ஷி யதி³த³ம் தத³க்³ரதஸ்தத்²யமேவ கரிதா⁴ம்நி த்³ரு’ஶ்யதே ॥ 9॥
ஸம்வதே³த கில யத்ப்ரமாந்தைரஸ்தப்ரமாணமிதி யே ஹி மேநிரே ।
தந்மதேऽபி கில மாநதாம் க³தா ஹஸ்திநாऽத்³ய பரவஸ்துநி த்ரயீ ॥ 10॥

வரத³ராஜஸ்தவ:

கு³ணாயத்தம் லோகே கு³ணிஷு ஹி மதம் மங்க³ளபத³ம்
விபர்யஸ்தம் ஹஸ்திக்ஷிதித⁴ரபதே ! தத்த்வயி புந: ।

கு³ணாஸ்ஸத்யஜ்ஞாநப்ரப்⁴ரு’தய உத த்வத்³க³ததயா
ஶுபீ⁴பூ⁴யம் யாதா இதி ஹி நிரணைஷ்ம ஶ்ருதிவஶாத் ॥ 11॥

நிராபா³த⁴ம் நித்யம் நிரவதி⁴ நிரம்ஹோ நிருபமம்
ஸதா³ ஶாந்தம் ஶுத்³த⁴ம் ப்ரதிப⁴டமவத்³யஸ்ய ஸததம் ।

பரம் ப்³ரஹ்மாம்நாதம் ஶ்ருதிஶிரஸி யத் தத்³வரத³ ! தே
பரம் ரூபம் ஸாக்ஷாத்ததி³த³மபத³ம் வாங்மநஸயோ: ॥ 12॥

ப்ரஶாந்தாநந்தாத்மாநுப⁴வஜமஹாநந்த³மஹிம-
ப்ரஸக்தஸ்தைமித்யாநுக்ரு’தவிதரங்கா³ர்ணவத³ஶம் ।

பரம் யத்தே ரூபம் ஸ்வஸத்³ரு’ஶத³ரித்³ரம் வரத³ ! தத்
த்ரயீ பிஸ்ப்ரக்ஷந்தீ பரநிரஸநே ஶ்ராம்யதி பரம் ॥ 13॥

ந வக்தும் ந ஶ்ரோதும் ந மநிதுமதோ²பாஸிஸிஷிதும்
ந ச த்³ரஷ்டும் ஸ்ப்ரஷ்டும் தத³நு ந ச போ⁴க்தும் ஹி ஸூஶகம் ।

பரம் யத்³வஸ்தூக்தம் நநு வரத³ !ஸாக்ஷாத்தத³ஸி போ: ⁴ !
கத²ம் விஶ்வஸ்மை த்வம் கரிகி³ரிபுரஸ்திஷ்ட²ஸ இஹ ॥ 14॥

ப்ரக்ரு’ஷ்டம் விஜ்ஞாநம் ப³லமதுலமைஶ்வர்யமகி²லம்
விமர்யாத³ம் வீர்யம் வரத³ ! பரமா ஶக்திரபி ச ।

பரம் தேஜஶ்சேதி ப்ரவரகு³ணஷட்கம் ப்ரத²மஜம்
கு³ணாநாம் நிஸ்ஸீம்நாம் க³ணநவிகு³ணாநாம் ப்ரஸவபூ:⁴ ॥ 15॥

கு³ணை:ஷட்³பி⁴ஸ்த்வேதை: ப்ரத²மதரமூர்திஸ்தவ ப³பௌ⁴
ததஸ்திஸ்ரஸ்தேஷாம் த்ரியுக³ ! யுக³ளைர்ஹி த்ரிபி⁴ரபு: ⁴ ।

வ்யவஸ்தா² யா சைஷா நநு வரத³ !ஸாऽऽவிஷ்க்ரு’திவஶாத்
ப⁴வாந் ஸர்வத்ரைவ த்வக³ணிதமஹாமங்க³ளகு³ண: ॥ 16॥

இயம் வையூஹீ வை ஸ்தி²திரத² கிலேச்சா²விஹ்ரு’தயே
விபூ⁴தீநாம் மத்⁴யே ஸுரநரதிரஶ்சாமவதரந் ।

ஸஜாதீயஸ்தேஷாமிதி து விப⁴வாக்²யாமபி ப⁴ஜந்
கரீஶ ! த்வம் பூர்ணோ வரகு³ணக³ணைஸ்தாந் ஸ்த²க³யஸி ॥ 17॥

பரோ வா வ்யூஹோ வா விப⁴வ உத வாऽர்சாவிதரணோ
ப⁴வந் வாऽந்தர்யாமீ வரவரத³ ! யோ யோ ப⁴வஸி வை ।

வரத³ராஜஸ்தவ:

ஸ ஸ த்வம் ஸந்நைஶாந் வரகு³ணக³ணாந் பி³ப்⁴ரத³கி²லாந்
ப⁴ஜத்³ப்⁴யோ பா⁴ஸ்யேவம் ஸததமிதரேப்⁴யஸ்த்விதரதா² ॥ 18॥

த³யாக்ஷாந்த்யௌதா³ர்யம்ரதி³மஸமதாஸௌஹ்ரு’த³த்⁴ரு’தி
ப்ரஸாத³ப்ரேமாஜ்ஞாஶ்ரிதஸுலப⁴தாத்³யா வரகு³ணா: ।

ததா² ஸௌந்த³ர்யாத்³யாஸ்தவ வரத³ராஜோத்தமகு³ணா:

விஸீமாநோऽஸங்க்²யா: ப்ரணதஜநபோ⁴க³ம் ப்ரஸுவதே ॥ 19॥
அநந்யாதீ⁴நத்வம் தவ கில ஜகு³ர்வைதி³ககி³ர:
பராதீ⁴நம் த்வாம் து ப்ரணதபரதந்த்ரம் மநுமஹே ।

உபாலம்போ⁴ऽயம் போ: ⁴ ! ஶ்ரயதி ப³த ஸார்வஜ்ஞ்யமபி தே
யதோ தோ³ஷம் ப⁴க்தேஷ்விஹ வரத³ !நைவாகலயஸி ॥ 20॥

பாணிபாத³வத³நேக்ஷணஶப்³தை:³
அம்பு³ஜாந்யபதி³ஶந் வரத³ ! த்வம் ।

பா³ஹுபி⁴ஸ்த்வதிவிஶாலதமாலாந்
ஆஞ்ஜநம் கரிகி³ரேரஸி ஶ‍்ரு’ங்க³ம் ॥ 21॥

த்வாமுதா³ரபு⁴ஜமுந்நஸமாயத்கர்ணபாஶபரிகர்மஸத³ம்ஸம் ।
ஆயதாக்ஷமபி⁴ஜாதகபோலம் பாரணீயதி வரப்ரத³ ! த்³ரு’ங்மே ॥ 22॥
நீலமேக⁴நிப⁴மஞ்ஜநபுஞ்ஜஶ்யாமகுந்தலமநந்தஶயம் த்வாம் ।
அப்³ஜபாணிபத³மம்பு³ஜநேத்ரம் நேத்ரஸாத்குரு கரீஶ !ஸதா³ மே ॥ 23॥
த்வக்ச த்³ரு’க்ச நிபிபாஸதி ஜிஹ்வா

விஹ்வலா ஶ்ரவணவத்பரவ்ரு’த்தௌ ।
நாஸிகா த்வயி கரீஶ ! ததே²தி

ப்ராப்நுயாம் கத²மிமாம் ஸ்வித³வஸ்தா²ம் ॥ 24॥
ஆதி⁴ராஜ்யமதி⁴கம் பு⁴வநாநாம்

ஈஶ ! தே பிஶுநயந் கில மௌலி: ।
சூலிகாமணிஸஹஸ்ரமரீசே:

ஹஸ்திபூ⁴ஷண ! ப⁴வத்யுத³யாத்³ரி: ॥ 25॥
உத்³த⁴ரத்யுபரி ப⁴க்தஜநாநித்யூர்த்⁴வதாஶ்ரயணஸூசிதஶக்திம் ।
ஊர்த்⁴வபுண்ட்³ரதிலகம் ப³ஹுமாநாத் கிம் பி³ப⁴ர்ஷி வரத³ !ஸ்வலலாடே ॥ 26॥
கர்ணிகா தவ கரீஶ ! கிமேஷா

வரத³ராஜஸ்தவ:

கர்ணபூ⁴ஷணமுதாம்ஸவிபூ⁴ஷா ।
அம்ஸலம்ப்³யலகபூ⁴ஷணமாஹோ !

மாநஸஸ்ய மம வா பரிகர்ம ॥ 27॥
பாரிஜாதவிடபாநபி⁴தோ யா

புஷ்பஸம்பது³தி³யாத் கரிநாத² ।
தாம் விட³ம்ப³யதி தாவகபா³ஹுஷு

ஆததா து கடகாங்க³த³லக்ஷ்மீ: ॥ 28॥
மத்²யமாநசலபே²நிலஸிந்து⁴

ப்ரோத்தி²திக்ஷணத³ஶாம் க³மிதௌ தே ।
வக்ஷஸி ஸ்பு²ரிதமௌக்திகஹாரே

கௌஸ்துப⁴ஶ்ச கமலா ச கரீஶ ! ॥ 29॥
அஞ்ஜநக்ஷிதிப்⁴ரு’தோ யதி³ நாம

உபத்யகா வரத³ ! ஹேமமயீ ஸ்யாத் ।
தாத்³ரு’ஶீ தவ விபா⁴தி து லக்ஷ்மீ:
ஆம்ப³ரீ ப³த விட³ம்பி³தவித்³யுத் ॥ 30॥

பரபா⁴க³மியாத்³ரவேஸ்தமிஸ்ரா
வரதா³த்³ய த்வயி தந்நிஶாமயாம: ।

க³மிதா தவ வக்த்ரசித்ரபா⁴நோ:
பரபா⁴க³ம் நநு கௌந்தலீ தமிஸ்ரா ॥ 31॥

உப⁴யோரபி பக்ஷயோஸ்திதி²ர்யா
விஷமீபா⁴வநிராஸதா³ऽஷ்டமீதி ।

உபமாநஜஸம்பதே³ஹி ஸேந்தோ:³
வரதா³பூ⁴த்³ப⁴வதோ லலாடலக்ஷ்ம்யா ॥ 32॥

அலகாலிசிகீர்ஷயா கிலாத்தா
ஸுபரீசிக்ஷிஷயா லலாடபட்டே ।

ஸுமஷீ நிகஷீக்ரு’தா ப்⁴ருவௌ தே
வரத³ !ஸ்யாத³க்ரு’தத்வதஸ்து நைவம் ॥ 33॥

ஶ்ரவஸஶ்ச த்³ரு’ஶஶ்ச ஶப்³த³ரூபக்³ரஹணே தே ந ஹி ஜீவவத்³வ்யவஸ்தா² ।
உப⁴யோரகி²லேக்ஷணக்ஷமத்வாத்³வரதா³த: ! ஶ்ரவணாஶ்ரயே த்³ரு’ஶௌ தே ॥ 34॥

வரத³ராஜஸ்தவ:

கருணாரஸவாஹிவீக்ஷணோர்மேர்வரத³ ! ப்ரேமமயப்ரவாஹபா⁴ஜ: ।
தததீரவநாவலீ ப்⁴ருவௌ த்³ரு’க்சலஸிந்தோ⁴ஸ்தவ நாஸிகேவ ஸேது: ॥ 35॥
விப⁴வம் விவ்ரு’ணோதி விஸ்த்ரு’ணீதே

ருசமாவிஷ்குருதே க்ரு’பாமபாராம் ।
அபி⁴வர்ஷதி ஹர்ஷமார்த்³ரபா⁴வம்

தநுதே தே வரதை³ஷ த்³ரு’ஷ்டிபாத: ॥ 36॥
அருணாத⁴ரபல்லவே லஸந்தீ

வரதா³ஸௌ த்³விஜசந்த்³ரசந்த்³ரிகா தே ।
அதி⁴வித்³ருமமஸ்தநிஸ்தலாலீ

ருசமாவிஷ்குருதே ஹி புஷ்கராக்ஷ ! ॥ 37॥
ஸ்மிதநிர்ஜ²ரிகா விநிஷ்பதந்தீ

தவ வக்ஷ:ஸ்த²லபூ⁴தலே விகீர்ணா ।
வரத³ ! ப்ரபி³ப⁴ர்தி ஹாரலக்ஷ்மீம்

அபி முக்தாவளிகா நதீ³வ தஜ்ஜா ॥ 38॥
பரிமண்டி³தராஸமண்ட³லாபி⁴ர்வரதா³க்⁴ராதம் அபீ⁴ஷ்டகோ³பிகாபி: ⁴ ।
அநுவர்திததா³தநப்ரஹர்ஷாதி³வ பு²ல்லம் ஹி கபோலயோர்யுக³ம் தே ॥ 39॥
முக²முந்நஸமாயதாக்ஷமுத்³யத்ஸ்மிதத³ந்தம் ருசிராத⁴ரம் நதப்⁴ரு ।
லஸத³ம்ஸவிலம்பி³கர்ணபாஶம் மயி தே நிஶ்சலமஸ்து ஹஸ்திநாத² ! ॥ 40॥
பத்³மாயா: ப்ரணயரஸாத்ஸமாஸஜந்த்யா:
ஸ்வம் பா³ஹும் ஸுப³ஹுமதோ பு⁴ஜேந தேந ।

காம் நாமாந்வப⁴வத³ஹோ ! த³ஶாம் ததா³த்வே
கண்ட²ஸ்தே கரிகி³ரிநாத² ! கம்பு³காந்த: ॥ 41॥

ஸாயாமா த்⁴ரு’தபரிணத்³த⁴யோऽப்³த⁴யோ வா
தாத்³ரு’ஶ்ய:ஸ்பு²டமத²வா தி³ஶஶ்சதஸ்ர: ।

சத்வாரோ வரத³ ! வரப்ரதா³ஸ்த்வதீ³யா:
பா⁴ஸந்தே பு⁴ஜபரிகா⁴ஸ்தமாலநீலா: ॥ 42॥

ஆஶ்லேஷே வரத³ ! பு⁴ஜாஸ்தவேந்தி³ராயா:
கோ³பீநாமபி⁴மதராஸப³ந்த⁴நே வா ।

ப³ந்தே⁴ வா முத³மதி⁴காம் யஶோத³யாऽஹோ !

வரத³ராஜஸ்தவ:

ஸம்ப்ராப்தாஸ்தவ நவநீதமோஷதோ³ஷாத் ॥ 43॥
ஸாலீயா இவ விடபாஸ்ஸபல்லவாக்³ரா:
கல்லோலா இவ ஜலதே⁴ஸ்ஸவித்³ருமாக்³ரா: ।

போ⁴கீ³த்³ரா இவ ச ப²ணாமணீத்³த⁴வக்த்ரா:
பா⁴ஸந்தே வரத³ ! பு⁴ஜாஸ்தவாருணாக்³ரா: ॥ 44॥

அம்போ⁴தே⁴ஸ்ஸ்வயமபி⁴மந்த²நம் சகர்த²
க்ஷோணீத்⁴ரம் புநரபி³ப⁴ஶ்ச ஸப்தராத்ரம் ।

ஸப்தாநாம் விவலயஸி ஸ்ம கண்ட²முக்ஷ்ணாமம்லாநா
வரத³ ! ததா²ऽபி பாணயஸ்தே ॥ 45॥

ரிங்கா²தோ வ்ரஜஸத³நாங்க³ணேஷு கிம் தே
கோ³யஷ்டிக்³ரஹணவஶாந்நு கோ³பகோ³ஷ்ட்²யாம் ।

ஆலம்பா³த்³த⁴யநயஸூத்ரதோத்த்ரயோர்வா
பாணீநாம் வரத³ ! தவாருணத்வமாஸீத் ॥ 46॥

ஸர்வஜ்ஞாஸ்ஸமுசிதஶக்தயஸ்ஸதை³வ
த்வத்ஸேவாநியமஜுஷஸ்த்வதே³கபோ⁴கா:³ ।

ஹேதீநாமதி⁴பதயஸ்ஸதா³ கிமேதாந்
ஶோபா⁴ர்த²ம் வரத³ ! பி³ப⁴ர்ஷி ஹர்ஷதோ வா ॥ 47॥

கிம் தா⁴துர்க³க³நவிதா⁴நமாத்ரு’காऽபூ⁴த்
வக்ஷஸ்தே வரத³ ! வரேண்ய ! யத்ர நாம ।

பத்³மாயா முக²மத² கௌஸ்துப⁴ஶ்ச ஜாதௌ
சந்த்³ரார்காவுடு³நிகராயதே து ஹார: ॥ 48॥

அண்டா³நாம் த்வது³த³ரமாமநந்தி ஸந்த:
ஸ்தா²நம் தத்³வரத³ ! கத²ம் நு கார்ஶ்யமஸ்ய ।

மாஹாத்ம்யம் ஸ்வஸ இஹ யேஷு நூநமேஷாம்
ரு’த்³தி⁴ஸ்ஸ்யாந்மஹிமகரீ ந ஹீதரேஷாம் ॥ 49॥

ஸௌந்த³ர்யாம்ரு’தரஸவாஹவேக³ஜஸ்ஸ்யாத்
ஆவர்தஸ்தவ கில பத்³மநாப⁴ ! நாபி: ⁴ ।

தத்பத்³மம் வரத³ ! விபா⁴தி காந்திமய்யா:
லக்ஷ்ம்யாஸ்தே ஸகலவபுர்ஜுஷோ நு ஸத்³ம ॥ 50॥

வரத³ராஜஸ்தவ:

யா தா³மோத³ர இதி நாமதா³ தவாஸீத்
ஸா தா³மா கில கிணகாரிணீ ப³பூ⁴வ ।

தந்நூநம் வரத³ ! வலித்ரயச்ச²லேந
த்வந்மத்⁴யப்ரத²மவிபூ⁴ஷணீ ப³பூ⁴வ ॥ 51॥

யாத்³ரு’க்³பீ³ஜாத்⁴யுஷிதபு⁴வி யத்³வஸ்து ஹஸ்தீஶ ! ஜாதம்
தத்தாத்³ரு’க்ஷம் ப²லதி ஹி ப²லம் த்வய்யபீக்ஷாமஹே தத் ।

யஸ்மாத³ண்டா³த்⁴யுஷித உத³ரே தாவகே ஜாயமாநம்
பத்³மம் பத்³மாநந ! கில ப²லத்யண்ட³ஷண்டா³நக²ண்டா³ந் ॥ 52॥

அஜ்ஞே யஜ்ஞேஶ்வர ! கில ஜநே க்வாப்யத³ர்ஶம் விமர்ஶம்
விஶ்வாதீ⁴ஶ: கதம இதி தந்நிர்ணயம் வர்ணயாம: ।

வ்யாவக்ரோஶீ ந்ரு’ஷு ஸமுதி³தா யாநுபாஶ்ரித்ய தேऽபி
ப்³ரஹ்மாத்³யாஸ்தே வரத³ ! ஜநிதாஸ்துந்த³கந்தா³ரவிந்தே³ ॥ 53॥

முஷ்ணந் க்ரு’ஷ்ண: ப்ரியநிஜஜநைர்ஜய்யஹையங்க³வீநம்
தா³ம்நா பூ⁴ம்நா வரத³ !ஹி யயா த்வம் யஶோதா³கராப்⁴யாம் ।

ப³த்³தோ⁴ ப³ந்த⁴க்ஷபணகரணீம் தாம் கிலாத்³யாபி மாது:

ப்ரேம்ணா கா³த்ராப⁴ரணமுத³ராப³ந்த⁴நாக்²யம் பி³ப⁴ர்ஷி ॥ 54॥
ஸௌந்த³ர்யாக்²யா ஸரிது³ரஸி விஸ்தீர்ய மத்⁴யாவருத்³தா⁴

ஸ்தா²நால்பத்வாத்³விஷமக³திஜாவர்தக³ர்தாப⁴நாபி: ⁴ ।
ப்ராப்ய ப்ராப்தப்ரதி²ம ஜக⁴நம் விஸ்த்ரு’தா ஹஸ்திநாத² !
ஸ்ரோதோபே⁴த³ம் ப⁴ஜதி ப⁴வத: பாத³தே³ஶாபதே³ஶாத் ॥ 55॥

ரம்பா⁴ஸ்தம்பா:⁴ கரிவரகரா: காரபா⁴ஸ்ஸாரபா⁴ஜோ
வேஷாஶ்லேஷா அபி மரதகஸ்தம்ப⁴முக்²யாஸ்துலாக்²யா: ।

ஸாம்யம் ஸம்யக்³வரத³ ! ந த³து⁴ஸ்ஸர்வமுர்வோஸ்த்வதூ³ர்வோ:
ந ஹ்யைஶ்வர்யம் த³த⁴தி ந ததா² யௌவநாரம்ப⁴ஜ்ரு’ம்பா:⁴ ॥ 56॥

யா தே கா³த்ரே வரத³ ! ஜநிதா காந்திமய்யாபகா³ऽபூ⁴த்
தஸ்யாஸ்ஸ்ரோதோயுக³ளமிஹ யத்³யாதி பாத³ப்ரவாத³ம் ।

தஜ்ஜாதோர்த்⁴வப்⁴ரமியுக³மிவோத்³பா⁴நுநீ ஜாநுநீ தே
ஸ்யாது³க்ஷ்ணோர்வா ககுத³யுக³ளம் யௌவநைஶ்வர்யநாம்நோ: ॥ 57॥

ப்ரேம்ணாऽऽக்⁴ராதும் கரிகி³ரிஶிரோऽதோ⁴முகீ²பா⁴வபா⁴ஜோ:
அங்க்⁴ரித்³வந்த்³வாஹ்வயகமலயோர்த³ண்ட³காண்டா³யமாநே ।

வரத³ராஜஸ்தவ:

அத்³ரிஸ்பர்ஶோத்³ப⁴வஸுக²த உத்கண்டகே ரோமஹர்ஷாத்
த்³ரஷ்டுர்த்³ரு’ஷ்டிர்வரத³ ! கிமலம் லங்கி⁴தும் ஜங்கி⁴கே தே ॥ 58॥

ப⁴க்தாநாம் யத்³வபுஷி த³ஹரம் பண்டி³தம் புண்ட³ரீகம்
யச்சாம்லாநம் வரத³ !ஸததாத்⁴யாஸநாதா³ஸநாப்³ஜம் ।

ஆம்நாயாநாம் யத³பி ச ஶிரோ யஶ்ச மூர்தா⁴ ஶடா²ரே:
ஹஸ்த்யத்³ரேர்வா கிமதிஸுக²த³ம் தேஷு பாதா³ப்³ஜயோஸ்தே ॥ 59॥

பத்³யாஸ்வத்³யாங்கு³லிஷு வரத³ ! ப்ராந்தத: காந்திஸிந்தோ:⁴
வீசீவீதீ²விப⁴வமுப⁴யீஷ்வம்ப⁴ஸோ லம்பி⁴தாஸு ।

விந்த³ந்நிந்து:³ ப்ரதிப²லநஜாம் ஸம்பத³ம் கிம் பத³ம் தே
சா²யாச்ச²த்³மா நக²விததிதாம் லம்பி⁴தஶ்ஶும்பி⁴தஸ்ஸந் ॥ 60॥

ஶம்போ⁴ரம்போ⁴ருஹமுக² !ஸகா²ஸந் ஸஹாங்கஶ்ஶஶாங்க:
குர்வந் ஸேவாம் வரத³ ! விகலோ வ்ரு’த்தஹீநஸ்ஸுவக்ர: ।

த்வத்பாதா³ப்³ஜே ப்ரியமக² ! நக²ச்ச²த்³மநாऽऽஶ்ரித்ய நித்யம்
ஸத்³வ்ரு’த்தோऽபூ⁴த்ஸ ச த³ஶகு³ண: புஷ்கலோ நிஷ்கலங்க: ॥ 61॥

த்வத்பாதா³ப்³ஜே ப்ரஜாதா ஸுரஸரித³ப⁴வத்ப்ராக் சதுர்தா⁴ ததஸ்தாஸு
ஏகாம் த⁴த்தே த்⁴ருவஸ்ஸா த்ரிபு⁴வநமபுநாத்த்ரீந்பதோ² பா⁴வயந்தீ ।

தத்ரைகா க²ம் வ்ரஜந்தீ ஶிவயதி து ஶிவம் ஸா புநஸ்ஸப்ததா⁴ऽபூ⁴த்
தாஸ்வேகா கா³ம் புநாநா வரத³ !ஸக³ரஜஸ்வர்க³ஸர்க³ம் சகார ॥ 62॥

பரிஜநபரிப³ர்ஹா பூ⁴ஷணாந்யாயுதா⁴நி
ப்ரவரகு³ணக³ணாஶ்ச ஜ்ஞாநஶக்த்யாத³யஸ்தே ।

பரமபத³மதா²ண்டா³ந்யாத்மதே³ஹஸ்ததா²ऽऽத்மா
வரத³ !ஸகலமேதத் ஸம்ஶ்ரிதார்த² சகர்த² ॥ 63॥

அநாப்தம் ஹ்யாப்தவ்யம் ந தவ கில கிஞ்சித்³வரத³ ! தே
ஜக³ஜ்ஜந்மஸ்தே²மப்ரலயவித⁴யோ தீ⁴விலஸிதம் ।

ததா²ऽபி க்ஷோதீ³யஸ்ஸுரநரகுலேஷ்வாஶ்ரிதஜநாந்
ஸமாஶ்லேஷ்டும் பேஷ்டும் தத³ஸுக²க்ரு’தாம் சாவதரஸி ॥ 64॥

விவேகதி⁴யமேகதோ ஹ்யபி⁴நிவேஶலேஶோ ஹரேத்
மஹத்த்வபி⁴நிவேஶநம் கிமுத தந்மஹிம்நஸ்தவ ।

அஹோ ! விஸத்³ரு’ஶே ஜக³த்யவததர்த² பார்தா²தி³கம்
நிஜம் ஜநமுத³ஞ்சயந் வரத³ ! தம் ஸமாஶ்லேஷக: ॥ 65॥

வரத³ராஜஸ்தவ:

ஸம்ஶ்லேஷே ப⁴ஜதாம் த்வராபரவஶ: காலேந ஸம்ஶோத்⁴ய தாந்
ஆநீய ஸ்வபதே³ஸ்வஸங்க³மக்ரு’தம் ஸோடு⁴ம் விலம்ப³ம் ப³த ! ।

அக்ஷாம்யந் க்ஷமிணாம் வரோ வரத³ !ஸந்நத்ராவதீர்ணோ ப⁴வே:

கிம் நாம த்வமஸம்ஶ்ரிதேஷு விதரந் வேஷம் வ்ரு’ணீஷே து தாந் ॥ 66॥
வரத³ ! யதி³ ந பு⁴வ்யவாதரிஷ்ய:
ஶ்ருதிவிஹிதாஸ்த்வது³பாஸநார்சநாத்³யா: ।

கரணபத²விதூ³ரகே³ஸதி த்வயி
அவிஷயதாநிக்ரு’தா: கிலாப⁴விஷ்யந் ॥ 67॥

யத³பராத⁴ஸஹஸ்ரமஜஸ்ரஜம்
த்வயி ஶரண்ய !ஹிரண்ய உபாவஹத் ।

வரத³ ! தேந சிரம் த்வமவிக்ரியோ
விக்ரு’திமர்ப⁴கநிர்ப⁴ஜநாத³கா:³ ॥ 68॥

த்வாமாமநந்தி கவய: கருணாம்ரு’தாப்³தே⁴ !
ஜ்ஞாநக்ரியாப⁴ஜநலப்⁴யமலப்⁴யமந்யை: ।

ஏதேஷு கேந வரதோ³த்தரகோஸலஸ்தா:²
பூர்வம் ஸதூ³ர்வமப⁴ஜந்த ஹி ஜந்தவஸ்த்வாம் ॥ 69॥

ப⁴ஜத்ஸு வாத்ஸல்யவஶாத் ஸமுத்ஸுக:
ப்ரகாமமத்ராவதரேர்வரப்ரத³ ! ।

ப⁴வேஶ்ச தேஷாம் ஸுலபோ⁴ऽத² கிந்ந்வித³ம்
யத³ங்க³ தா³ம்நா நியத: புராऽருத:³ ॥ 70॥

நரஸிம்ஹதநுரகௌ³ணீ ஸமஸமயஸமுத்³ப⁴வஶ்ச ப⁴க்தகி³ர: ।
ஸ்தம்மே ச ஸம்ப⁴வஸ்தே பிஶுநயதி பரேஶதாம் வரத³ ! ॥ 71॥
தாபத்ரயீமயத³வாநலத³ஹ்யமாநம்

முஹ்யந்தமந்தமவயந்தமநந்த !நைவ ।
ஸ்தா²தும் ப்ரயாதுமுபயாதுமநீஶமீஶ !

ஹஸ்தீஶ ! த்³ரு’ஷ்ட்யம்ரு’தவ்ரு’ஷ்டிபி⁴ராப⁴ஜேதா:² ॥ 72॥
நாநாவிருத்³த⁴விதி³ஶாஸு தி³ஶாஸு சாஹோ

வந்த்⁴யைர்மநோரத²ஶதைர்யுக³பத்³விக்ரு’ஷ்ட: ।
த்வத்பாத³யோரநுதி³தஸ்ப்ரு’ஹ ஏஷ ஸோऽஹம்

ந ஸ்வஸ்தி ஹஸ்திகி³ரிநாத² ! நிஶாமயாமி ॥ 73॥
ஹை ! நிர்ப⁴யோऽஸ்ம்யவிநயோऽஸ்மி யதஸ்த்வத³ங்க்⁴ரௌ

லிப்ஸாமலப்³த⁴வதி சேதஸி து³ர்விநீதே ।
து³ஷ்கர்மவர்மபரிகர்மித ஏஷ ஸோऽஹம்

அக்³ரே வரப்ரத³ ! தவ ப்ரலபாமி கிஞ்சித் ॥ 74॥
ஸவ்யாதி⁴ராதி⁴ரவிதுஷ்டிரநிஷ்டயோக:³
ஸ்வாபீ⁴ஷ்டப⁴ஞ்ஜநமமர்ஷகரோ நிகர்ஷ: ।

க்ரு’ந்தந்தி ஸந்ததமிமாநி மநோ மதீ³யம்
ஹஸ்தீஶ ! ந த்வத³பி⁴லாஷநிதி⁴ப்ரஹாணி: ॥ 75॥

வித்³வேஷமாநமத³ராக³விலோப⁴மோஹாதி³
ஆஜாநபூ⁴மிரஹமத்ர ப⁴வே நிமஜ்ஜந் ।

நிர்த்³வந்த்³வ ! நித்யநிரவத்³யமஹாகு³ணம் த்வாம்
ஹஸ்தீஶ ! கஶ்ஶ்ரயிதுமீக்ஷிதுமீப்ஸிதும் வா ॥ 76॥

புத்ராத³ய: கத²மமீ மயி ஸம்ஸ்தி²தே ஸ்யு:
இத்யப்ரதிக்ரியநிரர்த²கசிந்தநேந ।

தூ³யே ந து ஸ்வயமஹம் ப⁴விதாऽஸ்மி கீத்³ரு’க்
இத்யஸ்தி ஹஸ்திகி³ரிநாத² ! விமர்ஶலேஶ: ॥ 77॥

ஶம்பாசலம் ப³ஹுலது:³க²மநர்த²ஹேது:

அல்பீய இத்யபி விம்ரு’ஷ்டிஷு த்³ரு’ஷ்டதோ³ஷம் ।
து³ர்வாஸநாத்³ரடி⁴மதஸ்ஸுக²மிந்த்³ரியோத்த²ம்

ஹாதும் ந மே மதிரலம் வரதா³தி⁴ராஜ ! ॥ 78॥
பு³த்³த்⁴வா ச நோ ச விஹிதாகரணைர்நிஷித்³த⁴-
ஸம்ஸேவநைஸ்த்வத³பசாரஶதைரஸஹ்யை: ।

ப⁴க்தாக³ஸாமபி ஶதைர்ப⁴வதாऽப்யக³ண்யை:
ஹஸ்தீஶ ! வாக்தநுமநோஜநிதைர்ஹதோऽஸ்மி ॥ 79॥

த்வத்³தா³ஸ்யமஸ்ய ஹி மம ஸ்வரஸப்ரஸக்தம்
தச்சோரயந்நயமஹம் கில சஸ்க²ல ப்ராக் ।

த்வம் மாமகீந இதி மாமபி⁴மந்யஸே ஸ்ம
ஹஸ்தீஶ !ஸம்ஶயத² நஸ்தமிமம் விவாத³ம் ॥ 80॥

போ⁴கா³இமே விதி⁴ஶிவாதி³பத³ம் ச கிஞ்ச
ஸ்வாத்மாநுபூ⁴திரிதி யா கில முக்திருக்தா ।

ஸர்வம் ததூ³ஷஜலஜோஷமஹம் ஜுஷேய
ஹஸ்த்யத்³ரிநாத² ! தவ தா³ஸ்யமஹாரஸஜ்ஞ: ॥ 81॥

விஷயவிஷத⁴ரவ்ரஜவ்யாகுலே
ஜநநமரணநக்ரசக்ராஸ்பதே³ ।

அக³திரஶரணோ ப⁴வாப்³தௌ⁴ லுட²ந்
வரத³ ! ஶரணமித்யஹம் த்வாம் வ்ரு’ணே ॥ 82॥

அக்ரு’தஸுக்ரு’தகஸ்ஸுது³ஷ்க்ரு’த்தர:
ஶுப⁴கு³ணலவலேஶதே³ஶாதிக:³ ।

அஶுப⁴கு³ணபரஸ்ஸஹஸ்ராவ்ரு’தோ
வரத³முருத³யம் க³திம் த்வாம் வ்ரு’ணே ॥ 83॥

ஶரணவரணவாகி³யம் யோதி³தா
ந ப⁴வதி ப³த !ஸாऽபி தீ⁴பூர்விகா ।

இதி யதி³ த³யநீயதா மய்யஹோ !

வரத³ ! தவ ப⁴வேத்தத: ப்ராணிமி ॥ 84॥
நிரவதி⁴ஷு க்ரு’தேஷு சாக³ஸ்ஸ்வஹோ !

மதிரநுஶயிநீ யதி³ஸ்யாத்தத: ।
வரத³ !ஹி த³யஸே ந ஸம்ஶேமஹே

நிரநுஶயதி⁴யோ ஹதா ஹை ! வயம் ॥ 85॥
ஶரணவரணவாகி³யம் யாऽத்³ய மே

வரத³ ! தத³தி⁴கம் ந கிஞ்சிந்மம ।
ஸுலப⁴மபி⁴மதார்த²த³ம் ஸாத⁴நம்

தத³யமவஸரோ த³யாயாஸ்தவ ॥ 86॥
விஷயவிஷயயிணீ ஸ்ப்ரு’ஹா பூ⁴யஸீ

தவ து சரணயோர்ந ஸாऽல்பாபி மே ।
வரத³ ! நநு ப⁴ரஸ்தவைவ த்வயம்

யது³த தவ பத³ஸ்ப்ரு’ஹாஜந்ம மே ॥ 87॥
இயமிஹ மதிரஸ்மது³ஜ்ஜீவநீ

வரத³ ! தவ க²லு ப்ரஸாதா³த்³ரு’தே ।

ஶரணமிதி வசோऽபி மே நோதி³யாத்
த்வமஸி மயி தத: ப்ரஸாதோ³ந்முக:² ॥ 88॥

வரத³ ! யதி³ஹ வஸ்து வாஞ்சா²ம்யஹம்
தவ சரணலபா⁴விரோத⁴ஸ்தத: ।

யதி³ ந ப⁴வதி தஶ்ச தே³ஹி ப்ரபோ⁴ !
ஜ²டிதி விதர பாத³மேவாந்யதா² ॥ 89॥

தத³பி கிமபி ஹந்த ! து³ர்வாஸநா-
ஶதவிவஶதயா யத³ப்⁴யர்த²யே ।

தத³துலத³ய !ஸார்வ !ஸர்வப்ரத³ !
ப்ரவிதர வரத³ !க்ஷமாம்போ⁴நிதே⁴ ॥ 90॥

ப்ரியமிதரத³தா²பி வா யத்³யதா²
விதரஸி வரத³ ! ப்ரபோ⁴ ! த்வம் ஹி மே ।

தத³நுப⁴வநமேவ யுக்தம் து மே
த்வயி நிஹிதப⁴ரோऽஸ்மி ஸோऽஹம் யத: ॥ 91॥

யதா²ऽஸி யாவாநஸி யோऽஸி யத்³கு³ண:

கரீஶ ! யாத்³ரு’க்³விப⁴வோ யதி³ங்கி³த: ।
ததா²வித⁴ம் த்வாऽஹமப⁴க்தது³ர்க்³ரஹம்

ப்ரபத்திவாசைவ நிரீக்ஷிதும் வ்ரு’ணே ॥ 92॥
அயே ! த³யாலோ ! வரத³ !க்ஷமாநிதே⁴ !
விஶேஷதோ விஶ்வஜநீந ! விஶ்வத³ ! ।

ஹிதஜ்ஞ !ஸர்வஜ்ஞ !ஸமக்³ரஶக்திக !

ப்ரஸஹ்ய மாம் ப்ராபய தா³ஸ்யமேவ தே ॥ 93॥
ஸ்வகைர்கு³ணை:ஸ்வைஶ்சரிதை:ஸ்வவேத³நாத்

ப⁴ஜந்தி யே த்வாம் த்வயி ப⁴க்திதோऽத²வா ।
கரீஶ ! தேஷாமபி தாவகீ த³யா

ததா²த்வக்ரு’த்ஸைவ து மே ப³லம் மதம் ॥ 94॥
யதி³ த்வப⁴க்தோऽப்யகு³ணோऽபி நிஷ்க்ரியோ

நிருத்³யமோ நிஷ்க்ரு’தது³ஷ்க்ரு’தோ ந ச ।
லபே⁴ய பாதௌ³ வரத³ !ஸ்பு²டாஸ்தத:
க்ஷமாத³யாத்³யாஸ்தவ மங்க³ளா கு³ணா: ॥ 95॥

விலோகநைர்விப்⁴ரமணைரபி ப்⁴ருவோ:
ஸ்மிதாம்ரு’தைரிங்கி³தமங்க³ளைரபி ।

ப்ரசோதி³தஸ்தே வரத³ ! ப்ரஹ்ரு’ஷ்டதீ: ⁴
கதா³ விதா⁴ஸ்யே வரிவஸ்யநம் தவ ॥ 96॥

விவிஶ்ய விஶ்வேந்த்³ரியதர்ஷகர்ஷணீ:
மநஸ்ஸ்த²லே நித்யநிகா²தநிஶ்சலா: ।

ஸுதா⁴ஸகீ²ர்ஹஸ்திபதே !ஸுஶீதலா:
கி³ர: ஶ்ரவஸ்யாஶ்ஶ‍்ரு’ணுயாம தாவகீ: ॥ 97॥

அஶேஷதே³ஶாகி²லகாலயோகி³நீஷு
அஹம் த்வவஸ்தா²ஸ்வகி²லாஸ்வநந்யதீ: ⁴ ।

அஶேஷதா³ஸ்யைகரதிஸ்ததா³சரந்
கரீஶ ! வர்தேய ஸதா³ த்வத³ந்திகே ॥ 98॥

இமம் ஜநம் ஹந்த ! கதா³ऽபி⁴ஷேக்ஷ்யதி
த்வத³க்ஷிநத்³யோர்வரத³ ! ஶ்ரமாபஹா ।

அக்ரு’த்ரிமப்ரேமரஸப்ரவாஹஜா
விஸ்ரு’த்வரீ வீக்ஷணவீசிஸந்ததி: ॥ 99॥

ஸதா³தநத்வேऽபி ததா³தநத்வத்
நவீப⁴வத்ப்ரேமரஸப்ரவாஹயா ।

நிஷேவிதம் த்வாம் ஸததோத்கயா ஶ்ரியா
கரீஶ ! பஶ்யேம பரஶ்ஶதம் ஸமா: ॥ 100॥

ஸமாஹிதைஸ்ஸாது⁴ ஸநந்த³நாபி:⁴
ஸுது³ர்லப⁴ம் ப⁴க்தஜநைரது³ர்லப⁴ம் ।

அசிந்த்யமத்யத்³பு⁴தமப்ரதர்கணம்
வரப்ரத³ த்வத்பத³மாப்நுயாம் கத²ம் ? ॥ 101॥

ராமாநுஜாங்க்⁴ரிஶரணோऽஸ்மி குலப்ரதீ³ப:
த்வாஸீத்ஸ யாமுநமுநேஸ்ஸ ச நாத²வம்ஶ்ய: ।

வம்ஶ்ய: பராங்குஶமுநேஸ்ஸ ச ஸோऽபி தே³வ்யா:
தா³ஸஸ்தவேதி வரதா³ஸ்மி தவேக்ஷணீய: ॥

॥ இதி பஞ்சஸ்தவ்யாம் சதுர்தோ² வரத³ராஜஸ்தவ:ஸமாப்த: ॥

